
 

 

Азнакай районы Туйкә авыл жирлеге башлыгының  

2015 ел эш нәтиҗәләре буенча отчеты 

 

Хәерле көн,  Айдар Хәләфетдинович! 

Хәерле көн президиум!  

Хәерле көн авылдашлар! 

 

 

«Туйкә авыл җирлеге» муниципаль берәмлеге Татарстан Республикасы 

Дәүләт Советының  2001 ел 27 июнендә чыккан № 879 карары нигезендә 

оешкан. Җирлеккә   Туйкә, Камышлы Күл, Карамалы-Елга  авыллары керә. 

2016  елнын 1 январенә  272 хуҗалыкта 564 кеше яши: Туйкә авылында 

184 хужалыкта – 466 кеше, Камышлы Күл авылында 48 хуҗалыкта – 54 кеше, 

Карамалы-Елга  авылында  40  хуҗалыкта – 49 кеше.  

2015 елда җирлегебездә 2 бала туды, 7 кеше үлде. 

Социаль хәле буенча: пенсионерлар – 137 кеше; - эш яшендәгеләр - 329  

кеше;  балалар – 98. 

Авыл җирлеге Советы үзенен эшен Устав нигезендә депутатлар белән 

берлектә төзелгән планнар буенча алып бара. 7 округта 7 депутат бар, 

шуларнын 2 се район советы депутаты да булып тора. 2015 елда авыл 

җирлеге советында 18  утырыш уздырылган, анда 43 сорау каралган. Нигездә 

законнар үзгәрү сәбәпле Уставка үзгәрешләр кертү, бюджет үтәлеше, 

положениеләр кабул итү,  башка төрле норматив- хокукый актларга 

үзгәрешләр кертү,  hәр елны кабатлана торган чараларны:  9-Май, сабан 

туйлары, һәм башка бәйрәм чараларын оештыру, территорияләрне чистарту 

мәсьәләләре каралды. Кабул ителгән карарлар нигездә үтәлеп баралар. 

2015 елда халыктан 3 язмача мөрәҗәгать кабул ителде. Барлык 

мөрәжәгатьләр дә канәгатьләндерелде,  аларга  вакытында жавап бирелде. 

Туйкә авыл җирлеге башкарма комитеты тарафыннан  ел эчендә халыкка 

283 справка бирелде. 

 Ай саен Военкомат бүлегенә, бердәм хисап үзәгенә (ЕРЦ) үзгәрешлэр 

бирелә, гражданнарны паспортлары нигезендә учѐтка алу, учеттан төшерү, 

хуҗалык китабына даими үзгәрешләр кертү (бу шулай ук электрон рәвештә 

алып барыла)  эшләре башкарыла. Болар барысы да муниципаль хезмәт 

күрсәтүгә керә.  

№ 258 - Федераль Закон нигезендә 2015 елда халыкка 23 нотариаль хезмәт 

күрсәтелде. 

Жирлекнең башкарма комитеты тарафыннан хәрби учѐтка кую, төшерү, 

беренчел учет карточкалары булдыру, медицина комиссияләренә әзерләү, 

хәрби комиссариат бүлеге вәкилләре белән ата-аналар, призывниклар 

арасында очрашулар оештыру буенча эшләр башкарылды. Авыл җирлегендә 

118 кеше хәрби учетта тора, шуларның 18се призывниклар. Көзге 



чакырылышта призывникларның вакытында комиссия үтүләрендә әти-

әниләренең өлеше зур, аларга олы рәхмәтләребезне җиткерәбез. 

Авылдашларыбыз Зигангиров Ленар һәм Зигангиров Илнарлар Хәрби Армия 

сафларында хезмәт итәләр, шулай ук Латифуллин Илнар контракт буенча 

хезмәт итә.  Аларга ныклы сәламәтлек, исән-сау хезмәт итүләрен телибез. 

Бүгенге көндә авыл җирлегендә яшәүче халыкның яхшы яшәве өчен 

барлык мөмкинлекләр бар: һәрбер өйгә газ, электр кергән.  

“Чалтаймас” җаваплылыгы чикләнгән җәмгыяте  житәкчесе Гыйлманов 

Азат Марс улы белән тыгыз элемтәдә торабыз. Ул җирлектә булган көндәлек 

мәшәкатьләр, мәдәни һәм дини бәйрәмнәр, төрле чаралар үткәрүдә зур 

таяныч булып тора. 

Җирлектәге халыкка  1 фельдшер-акушерлык пункты – Туйкә авыл 

халкына хезмәт күрсәтә, Камышлы Күл, Карамалы-Елга авылларына Балтач 

фельдшер-акушерлык пункты хезмәт күрсәтә. , 1 магазин, китапханә һәм 

мәдәният йорты, балалар бакчасы эшләп килә.  

Фельдшер-акушерлык пункты 466 кешегә хезмәт күрсәтә, аларның 244 

хатын-кыз, 222- ир-ат. 14 яшькә кадәр балалар- 80, яшүсмерләр- 11.  

Туйкә авылы балалар бакчасына 14 бала йөри. Шушы балалар эченнән 1 

бала 2016 елда укырга керә, балалар бакчасына тагын 1 бала киләсе бар. 

Балалар бакчасында 6 кеше эшли. 

2015 елда балалар бакчасы түбәсенә ремонт ясалды, уен бүлмәсенең 

тәрәзәләре алмаштырылды.   

Бинаның эченә капиталь ремонт кирәк. 

Туйкә авылы китапханәсенең фонды- 4314 китап. 215  кеше китапханәгә 

йөри, шуның 46- балалар. 2015 елда 3747 китап бирелгән, шуларның 818- 

балаларга. 

Шулай ук административ бинаның яхшы итеп, күтәртелеп түбәсе ябылды. 

Район җитәкчеләренә бик зур рәхмәт. 

Жирлектә жәмәгатьчелек оешмалары уңышлы гына эшли. Ветераннар 

Советы, хатын-кызлар Советы, яшьләр лидеры, инвалидлар оешмасы җирлек 

администрациясе белән тыгыз элемтәдә торалар, җирлектә һәм районда 

үткәрелгән төрле чараларда актив катнашалар, авыл кешеләре арасында 

аңлату эшләре алып баралар.  

Полиция оперуполномоченные  Аминев Рим Рашат улы безнең белән 

шулай ук һәрвакыт элемтәдә булып, мөрәҗәгать булганда ситуация буенча 

һәрчак оператив эшли. 

Шәхси хуҗалыкларның житештергән продукциясенең үзеннән арткан 

өлешен сату-        шәхси - ярдәмче хуҗалыкларның финанс хәлен яхшыртуга 

зур терәк булып тора.  Сөтне Балтачтан Хабипов Илгиз җыя.  2015 елда  

Туйкә авылы халкыннан  56 мең 810 литр литр сөт җыелды. Күп кенә апалар 

Азнакайга барып та сөтләрен сатып кайталар.       



   Җирлегебездә халык нигездә мөгезле эре терлек асрау белән 

шөгыльләнә.  2016 елның 1 январенә  шәхси хуҗалыкларда  барлыгы 141 

мөгезле эре терлек булып, шуларның  53- ен савым сыерлар тәшкил итте.  

Шулай ук шәхси хуҗалыкларда 312 сарык, 93 кәҗә, 4 ат, 69 куян, 1382 

кош-корт асрала. 

2015 елда  Республика бюджетыннан җирлектәге сыер асраучы 

хужалыкларга бер сыерга 3000 сум исәбеннән, бер савым кәҗәгә 1000 сум 

күләмендә субсидия таратылды.  

Шәхси ярдәмче хуҗалыкларны һәм кече эшмәкәрлекне үстерү өчен 

Республикабызда күп төрле программалар эшләп килә: 

- «Семья фермасы» (5 млн.сумга хәтле),  

- «Башлаучы фермер» (1,5 млн. сумга хәтле),  

- Лизинг – Грант  (40х60 формасында техника алу). 

Шулай ук субсидиялар бирелэ:   

- савым сыерларга, 1 яшьтән олы кәҗәләргә, 

- миниферма төзүгә (200 мең сумга кадәр), 

- тана алуга (15 мең сумга кадәр), х.б.  

Туйкә авылында яшәүче Шаяхметов Данилның крестьян-фермер 

хуҗалыгы, грант отып авыл хуҗалыгы техникасы алырга 750 мең сум акча 

алды. 

Кызыксынган кешеләр тулырак мәгълүмат өчен авыл җирлеге башкарма 

комитетына һәм Азнакай районы авыл хуҗалыгы идарәсенә мөрәжәгать итә 

ала. Шулай ук Азнакай районы башкарма комитетында эшмәкәрлекне  үстерү 

буенча махсус вазифа алып баручы белән берлектә эшләргә мөмкин. 

Җирлекнең үзидарә органы структурасына җирлек Советы, җирлек 

башлыгы,  җирлек башкарма комитеты,  җирле үзидарәнең башка органнары 

керә.  №131 - Федераль Законы  һәм Устав нигезендә урындагы әһәмияткә ия 

булган төп мәсьәләләрне  хәл итү өчен муниципаль берәмлекләргә 13 вәкаләт 

беркетелгэн: 

авыл җирлекләрен чисталыкта тоту һәм яшелләндерү, урам утлары белән 

тәэмин итү; 

- халыкны су белэн тәэмин итү;  

- юлларны төзекләндерү, кардан чистарту; 

- зиратларны карау; 

- буаларны карау;  

- пожар куркынычсызлыгы белән тәэмин итү, һәм башкалар. 

Бу вәкаләтләр буенча эшләр барысы да республикадан бирелүче дотация, 

трансфертлар һәм кергән салымнар хисабына башкарыла. Салым Кодексы 

нигезендэ авыл җирлекләре бюджетына җир һәм милек салымы, физик 

затларның  керем салымы, организацияләрнең җир налогы керә. 2015 елда 

бюджетка  2 миллион 256 мең 236 сум керем керде: 14,9 мең сум физик 

затларнын керем салымы, 106,7 мен сум милек салымы,  организацияләрдән- 



1 миллион 876 мең сум җир налогы,  халыктан -147,2 мен сум жир салымы,   

84 мең сум үзара салым.  

Җирлегебездә  төзекләндерү чаралары буенча традицион эшләр узган елда 

да башкарылды. Урамнарда, зиратларда, эш урыннарында чисталык өмәләре 

уздырылды. Елдагыча урам баганаларын агарту, һәйкәлләрне ремонтлау 

кебек эшләр башкарылды.  Камышлы Күл авылында, авыл активистлары 

башлап йөреп (Асибакова Ландыш апага зур рәхмәт) Бөек Ватан сугышында 

катнашучылар истәлегенә һәйкәл куелды.  

 Карамалы-Елга авылында бик матур мәчет салынды, башлап йөрүчеләр, 

үзләреннән бик зур өлеш керткән Гимаева Лена Мухтаровна гаиләсенә, 

Халиуллиннар гаиләләренә, авыл халкына бик зур рәхмәт. 

Туйкә авылында югары оч зиратына бик матур итеп заманча яңа койма 

тотылды. Бу эшне авылыбызның мәчете оештырды. Мәчетебезнең имамы 

Латифуллин Альберт абыйга бик зур рәхмәт. 

 Җәйге чорда авылыбызның чисталыгын кайгыртып, Бикбулатов Сабир 

Туйкә авылын жыештырып, чүп үләннәрен чабып торды.  

Гомумән алганда, бүгенге көндә авылда яшәүчеләрнең ихтыяҗы зурдан: 

яхшы юллардан йөрисе, социаль объектлардан файдаланасы килә. Бу - җирле 

властьнең төп бурычы, ягъни безнең эш. 

Чисталык барыбыз өчен дэ кирәк: чистарткан җирдә түгел, ә чүпләмәгән 

җирдә чиста була диләр. Чисталык, төзекләндерү чараларын үтәүнең 

әһәмияте турында халыкка һәрдаим аңлатып торылса да, ихата тирәләрендә 

чүп үсүче хаҗалыклар бар.  Тагын бер тапкыр исегезгә төшерәбез:  ихата 

тирәләрен, бакча артларын чиста тоту- һәр хуҗалыкның бурычы. 

Прокуратура  тәлабе буенча, Азнакай шәһәр суд карары белэн авыл 

жирлекләрендәге чүплекләрне  ябу сәбәпле, каты көнкүреш калдыкларын 

җыюны оештыру безнең алда  көнүзәк бурыч булып тора.  Мондый хезмәтне 

Азнакай  «Полигон ТБО» оешмасы күрсәтәчәк.  Айлык түләү 1 кешегә 

якынча 35-40 сум булыр дип планлаштырабыз (хуҗалыкта пропискада 

булучыларның барысы да исәпләнелә).  

Авыл җирлегендә ут линияләре, светильниклар иске булу сәбәпле, 

баганаларда лампочкалар еш янып чыга. Ел ахырында 4  светильник өстәп 

куелды, 10 янган лампочка алыштырылды. Әле тагын караңгы урам калды- 

бу тау асты урамы, монда 5-нче провод тартып, светильниклар урнаштырасы 

бар. Беребезнең дә караңгыда яшисе килми.   Бу эшләрне башкару өчен, 

махсус оешмадан вышкалы машина чакыртабыз, аның берничә сәгать  эше 5-

6 мең сум тора. Шуна күрә 2016 елда үзарасалым акчасын өлешчә урам 

светильникларын алыштыруга тотарга дигән тәкъдим бар.   

Кышкы чорда юллар үз вакытында чистартылып тора. Азнакай 

автомобиль юллары идарәсенә караган  юллар- Туйкә авылында мәдәният 

йортына кадәр- бу школьный автобус маршруты,  Камышлы Күл һәм 

Карамалы-елга авылларында- авылга кадәр юллар һәркөн  КамАЗ белэн 

чистартылып тора. Авыл җирлегенә караган юллар, килешү нигезендә,   



“Чалтаймас” җаваплылыгы чикләнгән җәмгыяте тарафыннан чистартылып 

торалар. 

2015 елда электр линиясенә, шәхси йортларга куркыныч тудырып, түбән 

оч зиратында үсеп утыручы, 10 төп тополь агачы киселде. 

Әле бүгенге көндә дә, түбән оч зиратында корыган каеннар, бик зур үскән 

тополь агачларын кисү бара. Бу эшләрне МПП БИО оешмасы башкара, 

киселгән агачларны җыеп алуны да шушы оешма башкарачак.  

Шулай ук, шушы зират янындагы иске магазин бинасын сүттерәсе бар, бу 

иске бина бөтен тирә-якны ямьсезләп утыра. 

Эшләнгән эшләр, ирешелгән уңышларыбыз узган елда шактый булды. 

Әмма алда тагын да зуррак эшләр тора.  

- Туйкә авылында су линиясен алмаштыру,   

- Камышлы Күл авылында зиратка юл салу, авыл эчендәге юлларга  таш 

салдырту 

- Карамалы-Елга авылында  торак пункт чикләрен зурайту, һәм шулай ук 

юлларга таш салдырту , һәм башкалар.  

Җирлектә хосусыйлаштырылмаган милек һәм җир буенча да эшлисе 

эшләр бар.  Документлаштырылмаган  йортлар ,  жир участоклары бар- бу 

эшләр наследство кабул итү белән бәйле, кайбер хуҗалар бу эшләрне 

сузалар, вакытында эшләп куймыйлар.   

Вакытында салым түләмәүчеләр  белән дә һәрдаим эш алып барабыз.  

2015 елда салым түләү планы тулысынча үтәлде. 

Аучылык җәмгыяте тарафыннан этләрне аулау оештырылса да, ул кирәкле 

нәтиҗәне  бирмәде. Урамда йөрүче хуҗасы булган һәм хуҗасыз этләр 

кичләрен генә түгел, көндезләрен дә кешелэргә куркыныч тудыра. Халык 

үтенечен искә алып, киләчәктә, этләрен бәйләмәгән очракта хуҗаларына 

штраф салыначак, ә урамда йөргән этләргә агулы ризыклар (приманка) 

биреләчәк. Башка чара юк! 

Бүгенге көндә каралмаган ихаталар авылларыбызның  ямен жибәреп 

торалар. Бу Туйкәдән- Совет урамында- Корбыева Фәүзия, Асыйров 

Миннулла, Хасаншина Гүзәл, Мамедов Гәрәй, Җәлил урамында- Латыпов 

Рим, Галиев Илнурның бабасының сүтәсе йорты, Ленин урамында- Садыкова 

Албина, Центральная урамында Галимов Ильяс, бу хуҗалыклардан язга 

чыккач үз ихаталарын тәртипкә кертүләрен сорыйбыз. 

 

Үзара салым буенча да әйтеп үтәсе килә. 

Иң башта җирлегебез халкына рәхмәт сүзләре әйтәсе килә. Үзара салым 

акчаларын  халык вакытында түли. Безнең Туйкә авыл җирлеге үзара салым 

акчасын районда беренчеләрдән  булып җыеп тапшырабыз.   

2014 елда  халыктан 84 мең 400 сум үзара салым акчасы акча җыелды. 

Шушы акчага Республикадан (1 сумга 4 сум хисабыннан) 337600  сум 

субцидия акчасы кайтты. Бу акча авыл җирлегендәге юлларны төзү һәм 



ремонтлауга тотылды. 2014 елда Карамлы-Елга, Камышлы Күл авылларына 

94,5 мең сумга юлларга щебенка ташылды. 2014 елда кышкы чорда 3 

авылның юлларын чистартуга 60 мең сум тотылды. 

2015 елда  2014 елда җыелган акчаның 60 меңе шулай ук урамнарда кар 

чистартуга тотылды, 207500 сум акча- Туйкә авылы урамнарына ямочный 

ремонтка тотылды. Шулай итеп, 2014 елда җыелган үзара салым акчасы 

планлаштырган эшләргә тулысынча  тотылды. 

2015 елда халыктан 84 мең сум акча җыелды, шуңа  республикадан 336 

мең  акча өстәлеп кайтты. Бу акчалар быел тотылачак. Аның 110 меңе- 

юлларга щебѐнка салуга, юлларны кардан чистартуга; зиратта корыган 

агачларны, зур топольларны кисүгә- 200 мең сум,  ел дәвамында бәйрәм 

чаралары үткәрүгә-110 мең сум.  Бу эшләрне агымдагы елда эшләячәкбез. 

2016 елда референдум үткәрү март аена билгеләнде. Жыелачак 

узарасалым акчасын: 

-  юллар төзекләндерү һәм эшләнгән эшләр өчен түләүгә,  

- урам светильникларын алыштыру һәм ремонтлауга. 

      - ял вакытын оештыру өчен шартлар тудыру һәм җирлек халкына мәдәни 

оешмалар хезмәте күрсәтүне тәэмин итүгә тотарга, э шушы эшләрне эшләү 

өчен үзара салымны 250 сумнан җыярга дип тәкъдим итәм. Минем бу 

тәкъдимне сез дә куәтләрсез дип уйлыйм.  

 

 

Чыгышымны тәмамлап шуны әйтәсе килә: 

- җирлегебезгә, безнең мөрәжәгатьләргә игътибары очен Азнакай 

муниципаль районы башлыгы   Шайдуллин Марсель Зуфаровичка, анын 

командасына һәм барлык җитәкчеләргә,  

- авыл җирлегендә хезмәт куючы барлык хезмәткәрләргә, җәмәгать 

оешмалары җитәкчеләренә, 

- авылның көн-күрешенә битараф булмаган җирлегебез халкына 

аңлашып эшләгәнебез өчен зур рәхмәт.  

 

Алдыбызда торган алдагы еллар, уңышлы, имин еллар булсын. 

Беребезгә дә көтелмәгән кайгы-хәсрәтләр күрергә язмасын. 

Авылларыбызда халык бүгенге кебек тыныч, матур тормышта яшәсен. 

Барыбыз да сау-сәләмат, бәхетле булып, шат күңел белән матур 

тормышта яшик.   

Игътибарыгыз өчен рәхмәт! 

 

 

 

 

 

 


